
Kompyuter texnologiyalarining shiddatli taraqqiyoti dunyoning milliardlab foy-
dalanuvchilariga butunjahon tarmog‘iga kirish imkoniyatini berdi. Natijada, har kuni 
minglab odamlar internetga ulanib, uning manbalaridan faol ravishda foydalanmoqda. 
Bugungi kunda ijtimoiy tarmoqlarda tarqatilayotgan ma’lumotlarning katta qismini yosh
lar ma’naviyatining tubanlashuviga turtki bo‘luvchi, milliy va diniy qadriyatlarimizga 
zid bo‘lgan xabarlar, urf-odatlar tashkil etadi. Bu esa, Internet, ijtimoiy tarmoqlar va 
boshqa zamonaviy telekommunikatsiya yutuqlaridan foydalanish tizimini tartibga solish, 
ularning imkoniyatlaridan oqilona istifoda etish, muayyan odob-axloq qoidalarga amal 
qilish zaruratini keltirib chiqarmoqda.

 Avvallari yoshlar qalbidagi nozik kechinmalarni aks ettirgan va eng kamida savod 
talab qilgan xatlar bugunga kelib harflar, so‘zlar, tinish belgilaridan iborat qisqa va hissiz 
xabarlarga aylanmoqda. Ayniqsa, ijtimoiy tarmoqlardagi yozma muloqotlarda so‘zlarni 
iloji boricha qisqartirish, yangi so‘zlar va iboralarni “kashf qilish”, til me’yorlarini qo‘pol 
ravishda buzish odati avj olmoqda. Vaqtni tejash bahonasi bilan grammatik butunlikka 
putur yetkazib, so‘zlarni ma’nosi buzilishigacha bo‘lgan xatolarni sodir qilish ayni 
davrda aksariyat yoshlarni savodsiz bo‘lishiga xalq tili bilan aytganda “chalasavod” 
bo‘lishiga olib kelmoqda. 

Yoshlar ijtimoiy tarmoqlar kengayib borayotgan davrda o‘sib ulg‘aymoqda. Bu 
quvonarli hol albatta. Biroq har narsaning me’yori bo‘lmog‘i zarur. Yoshlar virtual 
olamning haqiqiy olam emasligini bilib borishlari shart. Ba’zan bolalar kattalar tomonidan 
nazoratsiz va ularning ruxsatisiz tarmoqqa tashrif buyurish imkoniga ega bo‘lib qoladilar.

Ruhshunoslar qisqa matnchalar yordamida ko‘p muloqot qilish salbiy oqibatlarga 
olib kelishini aytishmoqda. Ayniqsa, inson quloqlari ostida doimiy telefon signalining 
jarang sochishi yoki mobil aloqaning vibratsiyasini muntazam his qilis ruhiy xastalikning 
dastlabki belgilari hisoblanadi. Ijtimoiy tarmoqlardagi yozishmalarga mukkasidan ketish 
ayniqsa, yoshlarda bezovtalik bilan izohlanadi. Yaqinlari mehri va e’tiborini ulardan 
kelayotgan sms xabarnomalar bilan o‘lchaydi.

Ijtimoiy tarmoqlar vazifalari ustida ishlayotgan kishilar ularni kundan-kunga yax-
shiroq, qiziqarliroq, rang-barang qilishga urinmoqda: kirgan odam iloji boricha ko‘proq 
vaqtini o‘tkazsin, pul sarflasin, nimadir xarid qilsin va hokazo.

Odamlarni bir biridan uzoqlashtirayotgan va ijtimoiy tarmoqlar orqaligina yaqin-
lashtirib qo‘yayotgan yana bir omil bu smartfon egalarini ko‘payayotganidir.  Britaniyalik 
tadqiqotchilarning izlanishlariga qaraganda, smartfon egalarining yarmi ijtimoiy tarmoqlar 
hamda elektron pochta orqali muloqot qilishni afzal ko‘rishadi.

Ijtimoiy tarmoqlarda shunday guruhlar ham paydo bo‘lganki, foydalanuvchilar 
bir-birini maqtab ko‘kka ko‘tarishlari, shuningdek, kimlarningdir nomini loyga chap-
lashlari, obro‘sini to‘kish, yerga urish, buning uchun bor imkoniyatidan foydalanishga 
harakat qilishadi. Bu holat bilan ular muloqotning eng tuban yo‘lini tanlashadi. G‘iybat 
ular uchun oddiy holga aylangan. Qarashlar shu qadar bahsli, shu qadar qutbliki, uni 
o‘qigan sog‘lom fikrli inson yoshlar tarbiyasi va dunyoqarash madaniyati transformatsiya 

qarshisida turibdi degan fikrga boradi. Shu sabab ko‘pchilik bu tarmoqlarni yoqtirish-
maydi. Lekin shunga qaramay, statistik ma’lumotlarga nazar solsak, dunyo yoshlari
ning 96 foizi ijtimoiy tarmoqlar vositasida o‘zaro muloqotga kirishishmoqda.Yoshlar 
ijtimoiy tarmoqlar kengayib borayotgan davrda o‘sib ulg‘aymoqda. Bu quvonarli hol 
albatta. Biroq har narsaning me’yori bo‘lmog‘i zarur. Yoshlar virtual olamning haqiqiy 
olam emasligini bilib borishlari shart. Ba’zan bolalar kattalar tomonidan nazoratsiz va 
ularning ruxsatisiz tarmoqqa tashrif buyurish imkoniga ega bo‘lib qoladilar.

Yangilik va axborot xurujlari avj olayotgan zamonamizda ijtimoiy tarmoqlardan 
madaniyat bilan foydalanmaslik insonning o‘zi va yaqinlari uchun ham qimmatga tushi-
shi mumkin. Chuqurroq o‘ylab qarasak, ijtimoiy tarmoqlar qabih niyatda yaratilmaydi 
balki imkoniyat va yengillik yaratish, uzoq masofani yaqin qilish uchun kashf etiladi. 
Zamonaviy matematika, dasturlash, iqtisodiyot asoslari, psixologiya, chet tillar kabi 
bugunning eng dolzarb, talab yuqori boʻlgan fan yoʻnalishlari boʻyicha ham istalgancha 
videodarslar, qoʻllanmalar topish mumkin. Virtual auditoriya uchun tashkil etiladigan 
onlayn darslarda qatnashsa boʻladi. Bir soʻz bilan aytganda, ijtimoiy tarmoqlar arzon 
va bepul taʼlim olish uchun imkoniyat eshiklarini juda keng ochgan. Bu nafaqat ilm 
olish, balki ilm tarqatishda ham qoʻl keladi. Turli soha mutaxassislari oʻz pedagogik 
mahoratlarini namoyish etishi, virtual oʻquvchilar yigʻishi mumkin. Ular kun kelib bu 
mutaxassisning hayotdagi real talabalariga aylanishi ehtimoli ham yuqori. Ammo ba’zi 
insonlarning ichki buzg‘unchiligi sababli kutilgan natijadan teskari javob qaytadi. 

Internet imkoniyatlarini suiste’mol qilib, soxta akkauntlar ochib, yolg‘on xabarlar, 
surat va videolavhalar tarqatishadi. Hatto birovning noqulay vaziyatini ham kulgu qilib 
muhokamaga qo‘yib muloqot qiladigan guruhlar ham ijtimoiy tarmoqlarda kam emas. 
Holbuki, moddiy kamchilikni berkitish, misol uchun badanni berkitish uchun kiyim olib 
berish bo‘lsa, ma’naviysi esa yomon ish qilganini ko‘rib bekitish, hech kimga aytmaslikdir. 

Bu da’vat dinimizda ham asosiy mezon hisoblanadi.  Shu sababli ham bugungi 
kunda ijtimoiy tarmoqlarda muloqot qilish madaniyatini to‘g‘ri yo‘lga qo‘yish suv va 
havodek nihoyatda dolzarblik kasb etmoqda. Sababi insoni sha’ni or nomusi birgina 
internet orqali toptalsa turgan gapki u uchun yashash ham muammodek tuyuladi. 
Albatta bunda davlat siyosatining to‘g‘ri yo‘lga qo‘yilishi bo‘lsa, ikkinchidan va eng 
asosiy sharti bu oilada tarbiyaviy muhitning mukammalligidir. 

 Oilada yoshligidan go‘zal va axloqiy tarbiya olgan farzand ijtimoiy tarmoq bo‘ladimi, 
jonli muloqot bo‘ladimi ma’lum odob va axloq chegarasini aslo hatlab o‘tmaydi. Pichoqni 
qotil ham, oshpaz ham oʻz maqsadi yoʻlida ishlatar ekan, gap qurolda emas, uni tutgan 
qoʻlda. Ijtimoiy tarmoqlarning hayotimiz va oilamizga taʼsirini tartibga solish uchun inter-
netdagi axborotlarga munosabatimizni oʻzgartirishimiz lozimligini tushunishimiz kerak.

 Bu virtual obrazlar jamlanmasi, xolos. Ulardan qanchasidir haqiqat-u qanchasi roʻyo 
boʻlishi mumkinligini hamisha yodda tutish lozim. Oynai jahonda bot bot ko‘tarilayotgan 
muloqot madaniyati tushunchasi shunchaki qurbon bo‘ladigan atama bo‘lib qolmasligi, 
balki har birimiz uchun mustahkam qonun bo‘lishi kerak. Sababi endi zamonaning 
ilg‘or ijtimoiy tarmoqlari orasida o‘z madaniyatimiz, e’tiqodimiz va tilimiz aslini yo‘qotib 
qo‘ymasligi, o‘sha yuqorida saviyasi quyilar uchun  suyqasi chiqqan, aslida, bebaho 
muloqot madaniyatiga nihoyatda bog‘liq.

TA’LIM VA TARBIYA NAZARIYASI

Annotatsiya
Maqolada o‘quvchilarni ijodiy mehnat faoliyatiga yo‘naltirishda pedagoglar tomonidan ilgari 

surilayotgan amaliy hamda nazariy pedtexnologiya, ta’lim modellari taklif etilgan. Shuningdek, 
ta’lim muassasalarida MDH olimlari tadqiqotlari asosida tatbiq etilayotgan pedagogik yondashuv 
usullari bayon etilgan.

Kalit so‘zlar. Kreativlik, ta’lim, ijodiy mehnat, tadqiqot, nazariya va amaliyot, pedagogik 
modellar. 

В статье предложены практические и теоретические педтехнологии, образовательные 
модели, продвигаемые педагогами в ориентации учащихся на творческую трудовую 
деятельность. Также изложены методы педагогического подхода, применяемые в 
образовательных учреждениях на основе исследований ученых СНГ.

Ключевые слова. Креативность, воспитание, творческий труд, Исследования, базис 
и практика, педагогические модели.

The article offers practical and theoretical pedagogical technologies, educational models 
promoted by teachers in the orientation of students to creative work. The methods of the 
pedagogical approach used in educational institutions based on the research of CIS scientists 
are also described.

Key words. Creativity, education, creative work, Research, basis and practice, pedagogi-
cal models.

Oygul XUJANIYOZOVA,
Urgаnch davlat universiteti o‘qituvchisi

O‘QUVCHILARNI KREATIV YONDASHUV ASOSIDA 
IJODIY MEHNAT FAOLIYATIGA YO‘NALTIRISH 

MAZMUNINI TAKOMILLASHTIRISH
(7-9-sinf o‘quvchilari misolida)

Mehnat insonning hayotida muhim o‘rin tutibgina qolmay, turmushni mehnat-
siz, yaratuvchiliksiz tasavvur etib bo‘lmaydi. Mehnat tarbiyasi tarbiyaning 
mag‘zini, mazmunini tashkil etadi. Barcha xalqlarning eng ilg‘or an’analari 

mehnat jarayonida paydo bo‘lib takomillashadi. Mehnat an’analarining tayanchi si-
fatida yoshlarni hayotga, ijtimoiy mehnat faoliyatida ishtirok etishga tayyorlash ham 
muhim rol o‘ynaydi.

Prezidentimizning “Professional ta’lim tizimini yanada takomillashtirishga doir 
qo‘shimcha doir chora-tadbirlar to‘g‘risida”gi farmoniga binoan umumiy o‘rta ta’lim 
muassasalarining 10-11-sinflari o‘quvchilariga kasbiy ta’lim berishga ixtisoslashgan 
o‘quv-ishlab chiqarish majmualari (O‘IChM) yoshlarimizni kasbga o‘rgatish vazifasini 
lozim darajada bajarmaganligi sababli haqli ravishda tugatilmoqda.

Bugungi kunda mamlakatimizda uzluksiz ta’lim tizimida olib borilayotgan keng 
qamrovli islohotlarning asosiy maqsadlaridan biri yoshlarni chuqur bilim olishlari, 
iste’dodlarini ro‘yobga chiqarishda har tomonlama qo‘llab-quvvatlash, shu bilan birga-
likda ularning mustaqil hayotga tayyorlash ko‘nikmalarini ham shakllantirib borish 

ta’lim tizimining ustuvor yo‘nalishlaridan biri hisoblanadi.
Aynan shuning uchun zamonaviy bilim olish bilan bir qatorda o‘quvchi yoshlarda 

hayotiy ko‘nikmalarni shakllantirib borish, oddiy qilib aytadigan bo‘lsak, yoshlarni kasb 
tanlashga, ularni ijodiy fikrlashga, yoki konstruksion buyumlardan materiallar yasash, 
oddiygina elektr chirog‘i patronini o‘rnatish, uydagi suv tarmoqlari tizimlari to‘g‘risida, 
shuningdek, oddiy yog‘ochga ishlov berish, uy ro‘zg‘orda kichik ta’mirlash ishlari va 
hokazolar kabi hayotiy kasbiy ko‘nikmalarni to‘liq yetkazib berolmayotganligimiz hech 
kimga sir emas.

Ijodkorlikni rivojlantirishga bolalikdan poydevor qo‘yiladi va ta’lim-tarbiya vosita-
sida takomillashtirib boriladi. O‘quvchi-yoshlarda ijod qilishga qiziqishni rivojlantirish 
ma’lum madaniy muhitni yaratish asosida mustaqil maqsad qo‘yish, o‘z faoliyatining 
mazmun-mohiyatini anglash, ijodkorlik qobiliyatni shakllantirish bilan uyg‘un holda olib 
borilsagina samarali natijaga erishish mumkin. Ijodkor shaxsni rivojlantirish tizimini 
takomillashtirish muammoning ilmiy-nazariy, metodologik asoslari, pedagogik yo‘llari 
va mexanizmlarini tadqiq etishga bo‘lgan talab va ehtiyojni oshiradi. Ijodkorlik estetik, 
axloqiy, milliy, ekologik, huquqiy, nutq, mehnat va muloqot madaniyati sifatida namo-
yon bo‘ladi va turli-tuman qobiliyatlarning rivojlanish darajasini anglatadi. U insonning 
har tomonlama rivojlanishi, atrof-muhit sharoitida yashay olish qobiliyatini ifoda etadi 
va jamiyat madaniyatini o‘zida aks ettiradi. Kreativlik, shaxs madaniy qadriyatlarining 
shakllanishi, ijodiy qobiliyat, ijodiy faoliyat va shaxsni o‘rganishga tizimli yondashu-
vga oid masalalar bilan MDH olimlari ham shug‘ullanganlar va o‘z tadqiqotlarida turli 
samarali yechimlar topishga muvaffaq bo‘lganlar. O‘quvchilarning ijodiy qobiliyatlarini 
shakllantirishga imkon beradigan madaniy bo‘shliqlarning to‘ldirishni nazariy va amaliy 
modellari va boshqalarning izlanishlarida ochib berilgan. Umumiy o‘rta ta’lim mak-
tabi o‘quvchilarini kreativ yondashuv asosida ijodiy qobiliyatlarini shakllantirishning 
pedagogik imkoniyatlariga hamda pedagogik ishlarda ijodkorlik yoshlarning qadriyatli 
yo‘nalishining tarkibiy qismi sifatida belgilanishiga to‘xtab o‘tilgan. Shuningdek, kreativ 
yondashuvni yuqori sinf o‘quvchilarining o‘zini-o‘zi shaxsiy va ijodiy rivojlantirish man-
bai sifatidagi konsepsiya o‘quv jarayonida o‘smirlar ijodkorligini rivojlantirishning psixo
logik shart-sharoitlarni ijodkorlikning kognitiv asoslarini o‘rganishga doir qator ilmiy 
izlanishlar amalga oshirilgan.

Ijodiy fikrlash o‘quvchilardan o‘quv topshiriq, masala va vazifalarini bajarishda 
ko‘plab yangi noodatiy g‘oyalarga tayanishni talab etadi. Ya’ni, topshiriqni yoki ma-
salani yechishda o‘quvchi yechimning bir necha variantini izlaydi (ko‘p tomonlama fikr
lash), keyin esa eng maqbul natijani kafolatlovchi birgina to‘g‘ri yechimda to‘xtaladi 
(bir tomonlama fikrlash). Shunga asoslanib aytish mumkinki, o‘quvchilarning kreativligi 
ularning tafakkurida, muloqotida, his-tuyg‘ularida, muayyan faoliyat turlarida namoyon 
bo‘ladi, ya’ni kreativlik shaxsni yaxlit yoki uning muayyan xususiyatlarini tavsiflaydi. 

Ijodkorlikni o‘rganish jarayonida umumiy o‘rta ta’lim maktabi o‘quvchilarining in-
tellektual va psixologik rivojlanishi tizimlarini shakllantirish muammolari ishlab chiqil
gan bo‘lib, ular shaxsiy-ijodiy fikrlash uslubining tarkibiy qismlarini shakllantirishga qa-
ratilgan. Kreativ pedagogika bilan bog‘liq muammolarni, shaxsning ijodiy salohiyatini, 
ijodiy ta’limning konseptual asoslarini o‘rganish qator ilmiy tadqiqot ishlarining obyek-
tiga aylangan.

Mavjud tahlillar shuni ko‘rsatadiki, o‘quvchilarda kreativ kompetentlikni rivojlan-
tirishning zaruriy sharti avvalambor, pedagoglarning kreativlik potensialga egaligiga 
bog‘liq ekan. Ayniqsa, o‘quvchi ijodiy faoliyatining dastlabki sharti va natijasi ham 

o‘qituvchining kreativ kompetentlikka egaligidir. An’anaviy pedagogik fikrlashdan farqli 
ravishda ta’lim va tarbiya jarayonini samaradorligi ta’minlashga xizmat qiluvchi yangi 
g‘oyalarni yaratishi, mavjud pedagogik muammolarni ijobiy hal qilishga bo‘lgan tayyor-
garligini tavsiflovchi qobiliyatlarga egaligi pedagog kreativligini belgilovchi asosiy me-
zonlardir. Mazkur mezonlar o‘qituvchilarning o‘zini-o‘zi ijodiy namoyon qila olish layo-
qatiga egaligi va unga tayyorgarlik darajasini ham ifodalaydi. Pedagogning kreativlik 
sifatlariga ega bo‘lmasligi tufayli o‘quvchilar ham qiziqarli va ajoyib g‘oyalarga ega 
bo‘lsalar-da, biroq, ularni ifodalashda sustkashlikka yo‘l qo‘yadilar. Buning sababi 
ta’lim jarayonida qo‘llanilayotgan metodlar o‘quvchilarda erkin, mustaqil fikrlash 
ko‘nikmalarini shakllantirishga xizmat qilmasligi bilan belgilanadi. 

Hozirda kreativ fikrlash qobiliyati nafaqat o‘quvchilar uchun balki, har bir mam-
lakatning kelajagi uchun zarurdir. Bu jarayonni amalga oshiradigan o‘qituvchilar uchun 
ham, chunki faqat ijodiy o‘qituvchi ijodiy o‘quvchini o‘qitishi mumkin. O‘qitishning ijodiy 
texnologiyalarini o‘zlashtirish o‘qituvchilarga o‘quv jarayonini modellashtirish, inno-
vatsion ijodiy texnologiyalarni joriy etish, har bir o‘quvchiga individual yondashish va 
undagi ijodiy potensialni o‘sishiga imkon beradi. Ijodiy o‘quvchilarni o‘qitadigan ijod-
kor o‘qituvchi har bir o‘quvchining kasbiy va shaxsiy ijtimoiylashuvida, ya’ni jamiyatda 
o‘z o‘rnini topishida yetakchi o‘rin tutadi. Shuningdek, turli inqiroz va stresslarga boy 
davrda yashayotgan har bir insonning o‘ziga xos moslashuvchanlik qobiliyati kretiv 
pedagogikaga asoslanishi lozim. 

Kreativlik kompetensiyasiga ega pedagog o‘zida quyidagi malakalarni namoyon 
eta olishi lozim: 

– bajariladigan vazifaning mohiyati va ahamiyatini belgilay bilishi; 
– muammoning qo‘yilishini tahlil qila olishi; 
– muammoni hal qilish rejasini tuzish; 
– muammoni hal qilishda tizimli metodlar (analiz, sintez, induksiya, deduksiya, 

taqqoslash)larni qo‘llash; 
– muammoni hal qilish usullarini tanlay olish; 
– qabul qilingan qarorning to‘g‘riligini asoslash va qayta tekshirish;
– muammoni hal qilishda kichik tadqiqot (izlanish)ni olib borish; 
– muammoni hal qilish sharoiti; 
–	 jarayonning borishi va muammoning yechimi yakunlarini umumlashtirishga 

oid dalillarni rasmiylashtirish.
Xulosa o‘rnida, o‘quvchilarda kreativlik asosida o‘quvchilarni ijodiy faoliyatga 

yo‘naltirish ularda mustahkam qaror qabul qila olish, o‘zining xohish yo‘nalishlarini 
ishonch bilan tanlash hamda ta’limda yanada tashabbuskor bo‘lishda yordam beradi.

